
«Ջրամատակարարման և ջրահեռացման ոլորտի 2018-2030 թվականների  ռազմավարությանը և ֆինանսավորման ծրագրին հավանություն տալու և Հայաստանի Հանրապետության կառավարության 2015 թվականի օգոստոսի 13-ի նիստի N 38 արձանագրության 17-րդ կետով հավանության արժանացած արձանագրային որոշումը ուժը կորցրած ճանաչելու մասին» ՀՀ կառավարության արձանագրային որոշման  
նախագծի ընդունման վերաբերյալ  

	  Անհրաժեշտությունը` «Ջրամատակարարման և ջրահեռացման ոլորտի 2018-2030 թվականների ռազմավարությանը և ֆինանսավորման ծրագրին հավանություն տալու և Հայաստանի Հանրապետության կառավարության 2015 թվականի օգոստոսի 13-ի նիստի N 38 արձանագրության 17-րդ կետով հավանության արժանացած արձանագրային որոշումը ուժը կորցրած ճանաչելու մասին» ՀՀ կառավարության արձանագրային որոշման նախագծի նախապատրաստման համար հիմք են հանդիսացել ՀՀ կառավարության 2017 թվականի հունիսի 19-ի N 646-Ա որոշմամբ հավանության արժանացած ծրագրի (հավելվածի) 3-րդ բաժնի «Ջրային տնտեսություն» մասի 1-ին կետի 2-րդ ենթակետի գ. պարբերությունը, ինչպես նաև ՀՀ կառավարության 2017 թվականի սեպտեմբերի 28-ի նիստի N 41 արձանագրային որոշման 43-րդ կետով հավանության արժանացած հաշվետվության (հավելվածի) համապատասխան դրույթները: 
Ընթացիկ իրավիճակը և խնդիրները`  ՀՀ կառավարության 2015 թվականի օգոստոսի 13-ի նիստի N 38 արձանագրության 17-րդ կետով հավանության արժանացած ջրամատակարարման և ջրահեռացման ոլորտի ռազմավարության և ֆինանսավորման ծրագրի իրականացման արդյունքում նախատեսված որոշակի խնդիրներ լուծվել են: Միաժամանակ առաջացել են նոր պահանջներ և անելիքներ: 
Տվյալ բնագավառում իրականացվող քաղաքականությունը` ջրամատակարարման և ջրահեռացման ոլորտում բարեփոխումների շարունակականության ապահովում` ուղղված ոլորտի կայուն զարգացմանը, բոլոր (այդ թվում վարձակալի կողմից չսպասարկվող) բնակավայրերի ջրամատակարարման և ջրահեռացման ծառայությունների որակի բարձրացմանը ու  համակարգերի արդյունավետ կառավարմանը: 
Կարգավորման նպատակը և բնույթը` Ջրամատակարարման և ջրահեռացման ոլորտի ռազմավարության և ֆինանսավորման ծրագրի լրամշակված տարբերակում ամփոփվել են 2015-2017թ.թ. կատարված աշխատանքները, ամրագրվել են արդի խնդիրները և նշվել են դրանց լուծմանն ուղղված անհրաժեշտ գործողությունները: 
         Նախագծի մշակման գործընթացում ներգրավված ինստիտուտները` որոշման նախագիծը մշակվել է ՀՀ ԷԵԲՊՆ ջրային տնտեսության պետական կոմիտեի աշխատակազմի կողմից:
	Ակնկալվող արդյունքը` ջրամատակարարման և ջրահեռացման ոլորտի հետագա զարգացում, համակարգերի կառավարման արդիականացում, բաժանորդներին մատուցվող ջրամատակարարման և ջրահեռացման (կեղտաջրերի մաքրման) ծառայությունների բարելավում: 
                                                 


                                          ՀՀ ԷԵԲՊՆ ջրային տնտեսության պետական կոմիտե
